
LETSHWAO LA SEBATA

(195)

Ke ne ka utlwa Morena a re, ‘‘Mowa wa me ga o kitla o nnela go kgaratlha le motho o sa fetse. Nako e tla fitlha ya go tlogela motho yoo bodipa. Etla o bone sebata.

‘‘Ka malatsi a bofelo sebata sa bosula se tlile go tswa kwa tlase ga lefatshe go tla go tsietsa ba le bantsi, ba merafeng yotlhe ya lefatshe. O tlile go pateletsa gore batho botlhe ba amogele lotshwao lwa gaagwe, nomoro 666, gore e bewe mo diatleng kgotsa diphatlheng tsa bone. Yo mongwe le yo mongwe yoo amogelang lotshwao leo o tla nna wa ga sebata, a bo a latlhelwe le sona nokeng ya molelo e e shang ka molelo le matlapa a a oketsang bogale.

‘‘Sebata se tlile go tlhatlhoga le go amogelwa lefatsheng ka matsogo a a molelo, ka o tla bo a tlisitse kagiso le katlego e e seng kana ka sepe, e e seng e bonwe ke ope pele ga moo, le e go senang ope yo o gopolang e kile ya direga. Ga a setse a le maemomg a a setlhoeng a go laola lefatsheng ka bophara, batho ba ba senang kgotsa ba ba sa amogelang lotshwao la gaagwe, ba ka se tlhole ba kgona go reka dijo, diaparo, dikoloi, matlo kgotsa sepe fela se se tlhokang go rekiwa. 

(196)

Tota ga ba kitla ba kgona le go rekisa sepe sa bone go ope, fela kwa ntle ga gore ba amogele lotshwao loo.

‘‘Morena Modimo o gatelela gore yo o amogelang lotshwao lwa sebata o tla bo a netefatsa kgolaganyo ya gaagwe le sebata, mme o tla kgaolwa go tswa go Morena Modimo ka bo sa khutling. Ba tla nna le karolo ya bone le ba ba sa dumelang gore Modimo o teng le ba ba dirang ditiro tse di maswe. Lotshwao leo le kaya ka botlalo le kwa ntle ga pelaelo epe gore bao ba ba nang le lone ba ganne Modimo, mme ba itlhophela sebata go nna motlamedi wa bone.

‘‘Sebata le balatedi ba gaagwe ba tlile go latelana le go sotlakaka batho ba ba ganang go amogela lotshwao, ba bo ba bolae ba bantsi ba bone. Dipitlagano le dikgatelelo tse feng kapa tse feng di tlile go dirisiwa go leka go pateletsa balatedi ba Modimo yoo phelang go tshwaiwa. Bana le masea a batho ba ba ganang go amogela lotshwao lwa sebata ba tlile bo bolawa pele ga matlho a batsadi ba bone. Go tlile go nna le nako eo go tla bong go utlwala dilelo fela ka yone. 

‘‘Botlhe ba ba naleng lotshwao lo ba tlile go pateletswa gore ba neele ka tsotlhe tseo ba nang le tsone go sebata, sebata se tla ba solofetsa gore se tla tlamela ditlhoko tsotlhe tsa balatedi ba gaagwe.

‘‘Ba bangwe ba lona ba tlile go nyema mooko ba ineele go sebata, ba amogele lotshwaomo matsogong kgotsa mo phatlheng. Lo tla bo lo ipolelela lo re, ‘‘Modimo o tla intshwarela. Modimo o tla tlhaloganya.’’ Fela nna nka se sokologele Lefoko la me. 
(197)

Ke lo tsibositse gantsi-ntsi ka melomo ya baporofeta le baruti ba me ba Efangedi. Sokologang gone jaanong ga le santse le lo tlhabetse e le motshegare, ka bosigo bo tla ga katlholo e tla bo e beiwa ka bo sakhutling.

‘‘Ga lo sa obamele sebata lwa gana go amogela lotshwao lwa gaagwe, ke tla lo tlhokomela. Ga ke re ba le bantsi ba lona lo ka se latlhegelwe ke matshelo a lona ka ntlha ya go itshegetsa ka tumelo ya lona nakong tseo, ka ba le bantsi ba lona lo tlile go kgaolwa ditlhogo ka ntlha ya go tshepa Morena Modimo. Fela go sego ba ba tla swelang Modimong, ka tuelo le morokotso wa bone e tlile go nna yo o makatsang ka bogolo le bontle.

‘‘Ke nnete, go tlile go nna nako eo go tla bong go rena kagiso le tswelelopele ka yone, nako eo sebata se tlileng go tuma, go ratega le go tlotlega go feta ka yone. O tlile go dira mathata a lefatshe a bonale e kete ga a yo-fela moroba le kagiso di tlile go felela tshologong ya madi le tswelelopele e tlile go felela mo tlaleng le leubeng le legolo lefatsheng ka bophara.

‘‘Se tshoge se motho a ka go se dirang, fela wena tshoga ene yoo kgonang go go isa mmele le mowa moleteng wa molelo. Ka le fa ditshekiso tse maatla le dipogisego le mathata di tlile go okediwa, ke tla go falosa go tsone tsotlhe. 

‘‘Fela pele ga letsatsi leo la bosula, ke tlile go tsosa sesole se se maatla se se tla nkobamelang ka mowa le ka nnete. Sesole sa Morena se tlile go dira ditiro tse dikgolo tse di makatsang, le dilo tse dintle ba di direla nna. 

(198)

Jalo ge, phuthegang lo nkobameleng mmogo ka mowa le ka nnete. Lona tlisang maungo a a bontshang lo ipaakantse matlhong a Modimo, lo mpheng di tsa me tse di ntshwanetseng, mme nna ke tla lo falotsa motlhang le wa bofelo wa bosula. Sokologang lo pholosiwe go tswa dilong tse di maswe tse di tlileng go wela batho ba ba bodipa le ba ba sa pholosiwang.

‘‘Tuelo ya sebe ke loso, fela mpho ya Modimo ke botshelo jo bosakhutling. Mpitseng ga lo santse lo kgona go dira jalo, nna ke tla lo amogela ka lo itshwarela. Ke a lo rata ebile ga ke eletse gore lo ntatlhegele.

‘‘Dumelang pego eno lo tle lo bone bophelo. Itlhophele wena gore ka leno letsatsi o batla go direla mang.’’
